
MGA DAPAT MALAMAN 
 

Impormasyon Tungkol sa Mga Pandemic (Pandaigdig na 
Pagkalat ng Sakit) ng Trangkaso 
 
Pandemic: Isang Pandaigdig na Pagkalat ng Trangkaso 
Ang pandemic ng trangkaso ay isang pandaigdig na pagkalat ng sakit na nangyayari kapag ang isang 
bagong birus ng trangkaso A ay lumitaw o kaya "lumabas" sa populasyong pantao, naging sanhi ng 
malubhang sakit, at pagkatapos kumalat nang madali mula sa isang tao papunta sa ibang tao sa buong 
daigdig. Ang mga pandemic ay naiiba sa mga pamanahong pagkalat o "mga epidemic" ng trangkaso. Ang 
mga pamanahong pagkalat ay dulot ng mga subtype ng mga birus ng trangkaso na nahahanap na sa mga 
tao, samantalang ang mga pandemic na pagkalat ay dulot ng mga bagong subtype o ng mga subtype na 
hindi pa kailanman kumalat sa mga tao o kaya na matagal ng hindi kumalat sa mga tao. Ang nakaraang 
mga pandemic ng trangkaso ay naging dahilan ng mga mataas na antas ng pagkakasakit, kamatayan, 
panlipunang pagkaabala, at kahinaan sa ekonomiya.  
 
Ang Paglitaw ("Paglabas") ng mga Pandemic na Birus ng Trangkaso 
Maraming iba’t-ibang mga uri ng mga subtype ng Trangkaso o mga birus ng "trangkaso." Ang mga 
subtype ay naiiba dahil sa ilang mga protina sa ibabaw ng birus (ang hemagglutinin o ang protinang "HA" 
at ang neuraminidase o ang protinang "NA"). 
 
Ang mga pandemic na birus ay lumilitaw (o "lumalabas") bilang resulta ng isang proseso na tinatawag na 
"antigenic shift," na nagdudulot ng isang bigla o kagyat na malaking pagbabago sa mga birus ng 
trangkaso A.  Ang mga pagbabago na ito ay dulot ng mga bagong kombinasyon ng HA at/o ng NA na mga 
protina sa ibabaw ng birus. Ang pagbabagong ito ay nagbubunga ng isang bagong subtype ng birus ng 
trangkaso A.  Ang paglabas ng isang bagong subtype ng birus ng trangkaso A ay ang unang hakbang 
patungo sa isang pandemic, ngunit ang isang bagong subtype ng birus ay kailangan din kumalat nang 
madali mula sa isang tao papunta sa ibang tao upang maging sanhi ng isang pandemic. Kapag lumabas at 
kumalat ang isang bagong pandemic na birus ng trangkaso, karaniwang naitatatag ito sa mga tao at 
lumilipat o "kumakalat" nang maraming taon bilang mga pamanahong epidemik ng trangkaso. Ang U.S. 
Centers for Disease Control and Prevention at ang World Health Organization ay mayroong malalaking 
mga pagbabantay na programa upang i-monitor at "tuklasan" ang aktibidad ng trangkaso sa mundo, 
kabilang ang paglabas ng posibleng mga pandemic na uri ng birus ng trangkaso. 
 
Mga Pandemic ng Trangkaso sa ika-20 Siglo 
Sa ika-20 siglo, ang paglabas ng bagong mga subtype ng birus ng trangkaso A ay naging sanhi ng tatlong 
pandemic, na lahat kumalat sa buong mundo sa loob ng 1 taon pagkatapos matuklasan.  
 

• 1918-19, "Spanish flu," [A (H1N1)], naging sanhi ng pinakamaraming nalalamang kamatayan 
dahil sa trangkaso: higit pa sa 500,000 tao ang namatay sa Estados Unidos, at hanggang 50 
milyong tao ang maaaring namatay sa buong mundo. Maraming mga taong namatay sa loob ng 
mga unang araw pagkatapos nakuha ang impeksyon, at ang mga iba ay namatay pagkatapos noon 
dahil sa mga komplikasyon. Halos kalahati ng mga namatay ay mga taong may sapat na gulang na 
bata pa at malusog. Ang mga birus ng Trangkaso A (H1N1) ay kumakalat pa rin ngayon 
pagkatapos ito muling ipinasok sa populasyong pantao noong mga 1970. 

• 1957-58, "Asian flu," [A (H2N2)], naging sanhi ng mga 70,000 kamatayan sa Estados Unidos. 
Unang nakilala sa Tsina sa huling bahagi ng Pebrero 1957, ang Asian flu ay kumalat sa Estados 
Unidos noong Hunyo 1957. 

• 1968-69, "Hong Kong flu," [A (H3N2)], naging sanhi ng mga 34,000 kamatayan sa Estados 
Unidos. Unang natuklasan ang birus na ito sa Hong Kong sa umpisa ng 1968 at kumalat sa Estados 
Unidos sa huling bahagi ng taong iyon. Ang mga birus ng Trangkaso A (H3N2) ay kumakalat pa rin 
ngayon. 

 
Ang mga pandemic ng 1957-58 at ng 1968-69 ay parehong sanhi ng mga birus na mayroong 
kombinasyon ng genes mula sa isang birus ng trangkaso ng tao at isang birus ng avian influenza. Hindi 
malinaw kung paano nagsimula ang 1918-19 na pandemic na birus. 
 
Mga Bakuna na Nagbibigay Proteksyon Laban sa Mga Pandemic na Birus ng Trangkaso 
Malamang na walang makukuhang bakuna sa mga maagang panahon ng isang pandemic. Kapag ang 
isang bakuna laban sa isang birus ng trangkaso ay dinidibelop, ang mga siyentipiko sa iba't ibang dako ng 
mundo ay nakikipagtulungan upang pumili ng uri ng birus na magbibigay ng pinakamahusay na 
proteksyon laban sa birus na iyon, at pagkatapos ay ginagamit ng mga tagagawa ang piniling uri upang 
magdebelop ng bakuna. Kapag nakilala na ang isang uri ng birus ng trangkaso na posibleng maging 
pandemic, umaabot ng mga ilang buwan bago madaling makakuha ng isang bakuna. Kung may 
nangyaring pandemic, inaasahan na ang pamahalaan ng Estados Unidos ay makikipagtulungan sa iba’t-
ibang mga kasosyong grupo upang gumawa ng mga rekomendasyon sa pagpatnubay ng maagang 
paggamit ng bakuna. 
 
Mga Antiviral (Laban sa Birus) na Gamot upang Iwasan at Gamutin ang Pandemic na 
Trangkaso 
Apat na iba't-ibang mga antiviral na gamot sa trangkaso (amantadine, rimantadine, oseltamivir, at 
zanamivir) ang inaprubahan ng U.S. Food and Drug Administration para sa paggamot at/o pag-iwas sa 
trangkaso. Ang apat na ito ay lumalaban sa mga birus ng trangkaso A. Gayunman, ang mga uri ng birus 
ng trangkaso ay paminsan-minsan maaaring magkaroon ng resistensiya sa isa o higit pa sa isa sa mga 
gamot na ito, at dahil dito’y maaaring hindi laging tumatalab ang mga gamot na ito. Halimbawa, ang mga 
birus ng trangkaso A (H5N1) na natuklasan sa mga taong pasyente sa Asya sa 2004 at 2005 ay mayroon 
ng resistensiya sa amantadine at rimantadine. Patuloy ang pagmomonitor sa mga avian virus para sa 
pagkakaroon ng resistensiya sa mga antiviral na gamot sa trangkaso. 
 
Ang Paghahanda para sa Susunod na Pandemic 
Maraming mga siyentipiko ang naniniwala na darating na ang panahon para sa susunod na pandemic ng 
trangkaso. Ang kalubhaan ng susunod na pandemic ay hindi posibleng malaman, ngunit iminumungkahi 
ng mga modelong pag-aaral na ang epekto nito sa Estados Unidos ay maaaring maging malubha. Sa 
kawalan ng anumang mga paraan ng pamamahala (bakuna o mga gamot), tinantiya na sa Estados 
Unidos, ang isang "katamtamang-antas" na pandemic ay maaaring maging sanhi ng 89,000 hanggang 
207,000 na kamatayan, sa pagitan ng 314,000 at 734,000 na mga pagka-ospital, 18 hanggang 42 
milyong mga outpatient na bisita, at karagdagang 20 hanggang 47 milyong taong magkakasakit. Sa 
pagitan ng 15% at 35% ng populasyon ng Estados Unidos ang maaaring maapekto ng isang pandemic ng 
trangkaso, at ang epekto sa ekonomiya ay maaaring nasa pagitan ng $71.3 at $166.5 bilyon. 
 
Ipinapakita ng kamakailan-lamang na mga halimbawa ng pagkalat ng avian influenza at mga impeksyon 
sa Hong Kong sa 1997, 1998, at 2002, at ng mga kasalukuyang malawak na pagkalat ng avian influenza 
sa mga poultry sa Asya kung gaano kahalaga ang paghahanda para sa isang pandemic. 36 na taon na ang 
nakalipas mula noong huling pandemic. 

Ang mga pandemic ng trangkaso ay naiiba mula sa ilang mga panganib na para kung saan kasalukuyang 
nagplaplano ang pampublikong kalusugan at sistema ng pangangalaga sa kalusugan: 
 

• Ang pandemic ay higit na mas magtatagal kaysa sa karamihan ng ibang mga 
emerhensiyang pangyayari at maaaring kabilang ang "waves (mga sunud-sunod)" ng 
aktibidad ng trangkaso na hinihiwalay ng mga buwan (sa mga pandemic sa ika-20 siglo, 
ang pangalawang wave ng aktibidad ng trangkaso ay nangyari 3 hanggang 12 buwan 
pagkatapos ng unang wave). 

• Ang mga bilang ng manggagawa sa pangangalaga sa kalusugan at ang mga unang 
tumutugon na makakapagtrabaho ay inaasahang mabawasan; mataas ang panganib na 
sila’y magkasakit dahil sa pagkalantad sa komunidad at sa mga lugar ng pangangalaga sa 
kalusugan, at ang ilan sa kanila’y maaaring kailangang hindi pumasok sa trabaho upang 
alagaan ang mga may-sakit na mga miyembro ng pamilya. 

• Maaaring limitado ang mga kakayahan sa maraming lugar dahil maaaring malawak ang 
pagkalat ng isang pandemic ng trangkaso. 

 
Dahil sa mga pagkakaibang ito at sa inaasahang kalakihan ng isang pandemic ng trangkaso, mahalagang 
makakumpleto ng mga gawain sa pagpaplano at pagiging handa upang makatugon nang mabilis at sapat. 
Dahil sa dahilang ito, sinusuportahan ng U.S. Department of Health and Human Services (Kagawaran ng 
mga Serbisyong Pangkalusugan at Pantao ng Estados Unidos) (HHS) ang mga gawain para sa pandemic 
na trangkaso sa mga dako ng pagbantay ("pagtuklas"), pagdebelop at paggawa ng bakuna, stockpiling 
(pagreserba) ng antiviral (laban sa birus), pagsasaliksik, at pagiging handa ng pampublikong kalusugan. 
At ang isang National Pandemic Influenza Preparedness Plan (Pambansang Plano sa Pagiging Handa sa 
Pandemic na Trangkaso) ay inisyu ng HHS para sa pampublikong puna noong Agosto 2004. Upang makita 
ang draft na plano o upang makakuha ng karagdagang impormasyon tungkol sa pandemic na trangkaso, 
bisitahin ang Web site ng HHS sa http://www.dhhs.gov/nvpo/pandemics/. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Para sa karagdagang impormasyon, bisitahin ang www.cdc.gov/flu, 
o tumawag sa CDC sa 800-CDC-INFO (Ingles at Kastila) o kaya sa 888-232-6348 (TTY). 


